
Memoria xustificativa do convenio de colaboracion entre a entidade publica
empresarial Augas de Galicia, a Deputacion Provincial da Corufia e os concellos de Cee
e Corcubidn para a execuciéon da actuacion de saneamento “Nova estacion depuradora
de augas residuais de Cee e Corcubion. Cee (A Coruiia), cofinanciada pola Union
Europea a través do Fondo Europeo de Desenvolvemento Rexional (FEDER), no marco
do Programa Galicia FEDER 2021-2027

1. Antecedentes

Os concellos de Cee e Corcubidn tefien atribuidas competencias en materia de saneamento,
con base na Lei 7/1985, do 2 de abril, reguladora das bases do réxime local, que nos seus
artigos 25.2 c) e 86.2 configura o saneamento e a depuracién de augas residuais como un
servizo de competencia local, nos termos establecidos pola lexislacion da Comunidade
Auténoma.

Neste senso, o artigo 80.2 |) da Lei 5/1997, do 22 de xullo, reguladora da Administracion
local de Galicia, sinala como competencia atribuida as entidades locais o tratamento de
augas residuais, delimitando a Lei 9/2010, do 4 de novembro, de augas de Galicia o reparto
competencial neste eido, resultando competencia das entidades locais, en materia de
execucién de obras, as que tefian por obxecto a rede de sumidoiros (artigo 5.1 b)), redes de
distribucién (artigo27.2 c)), a execucién de calquera obra no eido do saneamento e/ou a
depuracion que non tefia sido declarada de interese publico por algin dos medios do artigo
28 da Lei 9/2010, do 4 de novembro, de augas de Galicia (artigos 27.2 a)) en relacion co
artigo 5.1 ¢c)).

Ademais, en materia de prestacidn do servizo, atriblese a competencia as entidades locais
para a prestacion do servizo respecto de instalacions non comprendidas no artigo 32 da Lei
9/2010, do 4 de novembro, de augas de Galicia, respecto daquelas instalacidons das que non
se solicite a sua asuncién do servizo pola Xunta de Galicia de acordo co establecido na
disposicion transitoria quinta, asi como a prestacion do servizo de saneamento (artigo
5.1.c)).

Augas de Galicia é unha entidade publica empresarial do sector publico autondémico de
Galicia creada pola Lei 9/2010, do 4 de novembro, de augas de Galicia e regulada polo
Decreto 32/2012, do 12 de xaneiro, polo que se aproba o Estatuto da entidade publica
empresarial Augas de Galicia. Esta adscrita a Conselleria de Medio Ambiente e Cambio
Climatico, conta con personalidade xuridica propia e plena capacidade de obrar para o
cumprimento dos seus fins e constitie o medio, xunto co resto de érganos que integran a
Administracién hidrdulica de Galicia, a través do que a Comunidade Auténoma de Galicia
exerce as suas competencias en materia de augas e obras hidraulicas.

Entre estas competencias atopanse, con caracter xeral, e de acordo co establecido na Lei
9/2010, do 4 de novembro, de augas de Galicia, a ordenacion administrativa e a planificacién
das obras hidraulicas non declaradas de interese xeral (artigo 4.1 a)) e, de xeito concreto, no
ambito do saneamento e a depuracion, correspdndelle a ordenacién dos servizos de

saneamento en alta (artigo 11.5 a)) e a elaboracién dos criterios de coordinacién das
actuacions das entidades locais (artigo 11.5 b) e 26.2d)), entre outras.

2. Obxectivos que se pretenden

O obxecto do convenio de colaboracion é establecer as condiciéns basicas para a
colaboracion entre Augas de Galicia, a Deputacién Provincial da Corufia e os concellos de
Cee e Corcubion, que permitan acometer e incorporar ao patrimonio publico municipal de
Cee as obras consistentes na “Nova estacidon depuradora de augas residuais de Cee e
Corcubidn. Cee (A Corufia)”, a slia posta en servizo, a stia explotacién e a slia conservacion e
mantemento.

3. Necesidade de colaboracion, razéon de oportunidade e xustificacion da non
concorrencia

A Administracién Hidraulica de Galicia, no marco xeral do Plan de Saneamento de Galicia,
decidiu redactar os Plans de Saneamento Local que permiten realizar un estudio mais
exhaustivo e detallado da problematica existente a nivel local en materia de saneamento e
drenaxe, optimizan as inversions e unifican criterios técnicos.

En setembro de 2013, Augas de Galicia redactou o plan de saneamento da ria de Corcubidn
e Cee, que comprende os concellos de Cee e Corcubidn, ten como obxectivo definir, valorar
e priorizar as actuaciéns necesarias para a mellora da rede de saneamento existentes
nestes concellos. Dentro deste plan realizouse un estudio detallado do sistema de
sanemento co obxecto de facer un diagndstico do sistema e definir as actuacidns necesarias
para o seu correcto funcionamento. Unha das actuacions priorizadas foi a construcién
dunha nova estacion depuradora de augas residuais capaz de tratar todas as augas
recollidas conforme as prescripcions da Directiva 91/271/CEE sobre o tratamento de augas
residuais urbanas.

Augas de Galicia ten redactado un proxecto, denominado “Nova estacién depuradora de
augas residuais de Cee e Corcubion. Cee (A Corufia)’, actualmente en tramitacién, que
consiste na construcion dunha nova depuradora que se localizara no concello de Cee, ainda
que nela se trataran as augas residuais de ambolos dous concellos.

Este convenio ten como finalidade executar o antedito proxecto co obxectivo de solucionar
as slas carencias e garantir o cumprimento de limites de vertedura para os caudais e
cargas de desefio realmente recibidos.

A presente operacion contriblue ao cumprimento dos obxectivos da Directiva 2000/60/CE
pola que se establece un marco comunitario de actuaciéon no dmbito da politica de augas, da
Directiva 91/271/CEE sobre o tratamento das augas residuais urbanas, da Lei 9/2010, do 4 de
novembro, de augas de Galicia en canto a calidade das augas nas rias, e esta alifiada co Plan
Hidroléxico da demarcacidon hidrografica de Galicia-Costa, aprobado polo Real Decreto
48/2023, do 24 de xaneiro, dentro “Programa de Medidas”, medida ES014.02.0208.01,
mellora dos sistemas de saneamento e depuraciéon na ria de Cee-Corcubién, co Plan de

Saneamento de Galicia e coa estratexia da Xunta de Galicia para mellorar a calidade dos
ecosistemas acuaticos a través dos Plans de Saneamento Locais.

A actuacion da Comunidade Auténoma de Galicia e das entidades locais no ambito do
saneamento e depuracion de augas residuais terad por finalidade contribuir & execucion do
bo estado ecoldxico das augas e dos ecosistemas asociados mediante o cumprimento dos
obxectivos establecidos na lexislacidon aplicable, fomentandose a reutilizacién das augas
depuradas cando isto sexa viable.

Para a consecucién destes e dos restantes fins e obxectivos establecidos en materia de
saneamento, a Lei 9/2010, do 4 de novembro, de augas de Galicia, establece un mandato de
colaboracion entre as entidades locais, que ostentan competencias na materia e a
Comunidade Auténoma de Galicia. A natureza da colaboracion pode ser técnica e/ou
financeira e articularase a través de diversos mecanismos como son, a participacion de
Augas de Galicia na construcion e explotacion de obras que sexan competencia das
entidades locais galegas (artigo 11.3 d), e a regulacion ou outorgamento de auxilios
economicos as entidades locais en materias da sia competencia (artigo 26.3).

O artigo 17 da Lei 1/2022, do 12 de xullo, de mellora da xestion do ciclo integral da auga,
establece que as administracions publicas titulares de infraestruturas e as administraciéns
publicas responsables dos servizos relacionados coa xestidon do ciclo integral da auga
traballaran para conseguir, entre outros obxectivos xerais, os seguintes: a mellora e a
innovacion na xestion do ciclo integral da auga e nas tecnoloxias aplicables para
incrementar a eficiencia no uso e na proteccion dos recursos hidricos, coa utilizacién das
mellores técnicas dispofiibles; a realizacion dos labores de mantemento e reparacion
axeitados para protexer as infraestruturas existentes e conservalas nas condiciéns 6ptimas
para a prestacion dos servizos; ou a reposicion das infraestruturas vinculadas & xestion do
ciclo integral da auga cando esgoten a sua vida util.

Pola sua parte, o artigo 57 da Lei 7/1985, de 2 de abril, reguladora das bases do réxime local
e o artigo 194 da Lei 5/1997, do 22 de xullo, da Administracion local de Galicia determinan
que a cooperaciéon econdmica, técnica e administrativa entre a Administracién local e as
Administracions do Estado e das Comunidades Auténomas, tanto en servizos locais como
en asuntos de interese comun, desenvolverase con caracter voluntario, baixo as formas e
nos termos previstos nas leis, pudendo ter lugar, en todo caso, mediante os convenios
administrativos que subscriban

Dito o anterior, Augas de Galicia poderd formalizar os convenios que sexan precisos coas
entidades locais para conseguir os obxectivos das politicas de saneamento e depuracién
fixados, no ambito de colaboracion e cooperacién que debe presidir as relacions entre
administraciéns, tal e como se recolle no artigo 30 da citada Lei 9/2010, do 4 de novembro,
de augas de Galicia.

Polo exposto, estimase xustificada a utilizacién do instrumento do convenio para articular a
colaboracion de referencia, quedando o devandito convenio fora do dmbito de aplicacion da
Lei 9/2017, do 8 de novembro, de contratos do sector publico, de acordo co establecido no
artigo 6 da antedita lei.

4. Estimacion de custos e financiamento

O investimento total das actuacidons obxecto deste convenio ascende a trece milldons
oitocentos setenta mil novecentos noventa e nove euros con setenta céntimos
(13.870.999,70€), coa seguinte prevision inicial de anualidades de gasto:

Exercicio Importe
2027 703.153,60
2028 4.218.921,57
2029 4.922.075,16
2030 4.026.849,37
Total 13.870.999,70

Os gastos que se xeren en execucion deste convenio terdn o seguinte financiamento:

a) As entidades locais achegaran o 20% do custo total das actuaciéns obxecto deste
convenio que ascende a dous milléns setecentos setenta e catro mil cento noventa e nove
euros con noventa e tres céntimos (2.774.199,93 €), nos termos que se indican a
continuacion.

O concello de Cee asume o compromiso econémico de pagar 1.030.724,93 €, de acordo co
seguinte calendario de pagos:

Exercicio Importe
2027 171.787,49
2028 171.787,49
2029 171.787,49
2030 171.787,49
2031 171.787,49
2032 171.737,48
TOTAL 1.030.674,93

O concello de Corcubion asume o compromiso econdmico de pagar 343.575,00 €, de acordo

co seqguinte calendario de pagos:

Exercicio Importe
2027 57.262,50
2028 57.262,50
2029 57.262,50
2030 57.262,50
2031 57.262,50
2032 57.212,50
TOTAL 343.525,00

A Deputacion da Corufia asume o compromiso econémico de pagar 1.400.000,00 €, de

acordo co seguinte calendario de pagos:

Exercicio Importe
2028 700.000,00
2029 700.000,00
TOTAL 1.400.000,00

As entidades locais realizardn o pagamento das anualidades previstas no ultimo trimestre
de cada exercicio

b) Augas de Galicia achegara o 80% do custo total das actuacions obxecto deste convenio,
que ascende a once millons noventa e seis mil setecentos noventa e nove euros con setenta
e sete céntimos (11.096.799,77 €), distribuido entre as modalidades 1510 (gasto non elixible),
1020/1520 e 4140 (gasto elixible), tal e como se indica nos apartados c) e d) seguintes.

c) O gasto non elixible sera a suma dos gastos en concepto de imposto sobre o valor
engadido (IVE), de taxa de direccidon e inspeccién de obra e de taxa de direccién dos
contratos de servizo en materia de augas e infraestruturas dos contratos e das actuacions
de comunicacién, e financiarase da seguinte forma:

Transferencias finalistas das EELL 2.774.199,93
FCA, canon de auga (1510) 18.495,96
Total do gasto non elixible 2.792.695,89

d) O gasto elixible supdn un total de once milldns setenta e oito mil trescentos tres euros
con oitenta e un céntimos (11.078.303,81 €). Deste gasto elixible o custo total
subvencionable neto, tras aplicacion da porcentaxe de ingresos netos do sector da auga,
sera de nove milldns catrocentos dezaseis mil cincocentos cincuenta e oito euros con vinte
e catro céntimos (9.416.558,24 €). O elixible sera financiado pola Unién Europea e pola
Xunta de Galicia mediante transferencia de capital da conselleria & que estea adscrita
Augas de Galicia, do seguinte xeito:

- Pola Unidn Europea a través do Fondo Europeo de Desenvolvemento Rexional (FEDER) no
marco do Programa Galicia FEDER 2021-2027 nun 60% do custo total subvencionable neto.

- Pola Xunta de Galicia nun 40% do custo total subvencionable neto mais o resto do gasto
elixible, de acordo co seqguinte reparto:

CUSTO
EXERCICIO MOD 1020/1520 MOD. 4140 SUBVENCIONABLE ELIXIBLE
3 NETO
: 2027 275.176,79 286.408,49 477.347,49 561.585,28
?‘ 2028 1.651.060,70 1.718.450,94 2.864.084,89 3.369.511,64
u 2029 1.926.237,48 2.004.859,42 3.341.432,37 3.931.096,90
; 2030 1.575.893,90 1.640.216,09 2.733.693,49 3.216.109,99
% Total 5.428.368,87 5.649.934,94 9.416.558,24 11.078.303,81
%

En todo caso, o concello asumird o 20% do gasto definitivo derivado da execucién dos
contratos tramitados para a correcta execucidon das actuacidons conveniadas (obra,
asistencia técnica a direccion de obra, seguridade e saude e todos aqueles que a direccidon
de obra nomeada considere necesarios para a sUa correcta execucion), incluidas as
variaciéns econdmicas, & alza ou & baixa, orixinadas por modificacidns (que inclie a sua
redaccién de proxecto do modificado), revisidons de prezos, liquidacidons dos contratos ou
posibles indemnizaciéns aos contratistas derivadas do cumprimento da vixente normativa
sobre contratos do sector publico.

Durante a execucién do gasto, Augas de Galicia contabilizard o gasto na conta financeira
230 investimentos xestionados para outros entes publicos.

5. Vixencia do convenio

O convenio tera efectos desde a data da sua sinatura e estendera a sua vixencia ata o 31 de
decembro de 2032.

O prazo de vixencia ten en conta o prazo previsto para a entrega das obras e para a
liquidacidon dos compromisos financeiros de acordo co establecido na disposicién adicional
192 da Lei 9/2010, do 4 de novembro, de augas de Galicia, incluindo os prazos previstos na
lexislacién de contratos para a recepcion e garantia das obras (artigo 243 da Lei 9/2017, do
8 de novembro, de contratos do Sector Publico, pola que se traspofien ao ordenamento
xuridico espafiol as directivas do Parlamento Europeo e do Consello 2014/23/UE e
2014/24/UE, do 26 de febreiro de 2014) e os prazos previstos na lexislacion orzamentaria de
pagamento da certificacion final das obras (artigo 58.3 do Texto refundido la Lei de réxime
financeiro e orzamentario de Galicia, aprobado polo Decreto lexislativo 1/1999, do 7 de
outubro) e os prazos necesarios para a entrega das obras 4 entidade local.

O convenio poderd ser prorrogado previo acordo expreso das partes adoptado con
anterioridade a sua finalizacién de acordo co establecido no artigo 49 da Lei 40/2015, do 1
de outubro, de réxime xuridico do sector publico.

Asinado por: FERNANDEZ ANON, ROI

Cargo: Director
Data e hora: 27/05/2026 11:42:32

Consonte ao disposto no artigo 48.3 da Lei 40/2015, de 1 de outubro, de réxime xuridico do
sector publico o convenio contrible a mellorar a eficiencia da xestién publica, a facilitar a
utilizaciéon conxunta de medios e servizos publicos e & realizacion de actividades de
utilidade publica.

Santiago de Compostela, na data da sinatura electroénica
O director de Augas de Galicia

Roi Fernandez Afion

